
Broj: 05/1-50-15-26-3-3/21

Sarajevo, 18. 5. 2021.

ZAPISNIK

3. sjednice Nezavisnog odbora Parlamentarne skupštine BiH

Sjednica je održana 18. 5. 2021, s početkom u 17.15 sati.

Sjednicu je sazvao Enes Obralija,  predsjednik Nezavisnog odbora.

PRISUTNI ČLANOVI NEZAVISNOG ODBORA: Enes Obralija, predsjednik

Nezavisnog odbora, Miše Ćavar, prvi zamjenik predsjednika Nezavisnog odbora, Uroš Pena,

drugi zamjenik predsjednika Nezavisnog odbora, Muhamed Mujakić, Nikola Džambas, Mate

Miletić, Darko Kremenović i Milan Stanić, članovi Nezavisnog odbora.

ODSUTNI ČLANOVI NEZAVISNOG ODBORA: Enes Bezdrob, član Nezavisnog

odbora, opravdano odsutan.

OSTALI PRISUTNI: Ivana Lovrić, koja obavlja poslove sekretara Nezavisnog

odbora.

Sjednicu je pratio i Enver Bogućanin iz Sektora za odnose s javnošću Sekretarijata

Parlamentarne skupštine BiH.

Sjednici su prisustvovali i Zoran Galić, direktor Granične policije BiH, te Fahrudin Halač,

zamjenik direktora Granične policije BiH.

Sjednicom je predsjedavao predsjednik Nezavisnog odbora Enes Obralija.

Konstatirajući da postoji kvorum, otvorio je 3. sjednicu Nezavisnog odbora Parlamentarne

skupštine BiH.

Nezavisni odbor jednoglasno je usvojio sljedeći



D N E V N I   R E D

1. Usvajanje Zapisnika 2. sjednice Nezavisnog odbora;

2. Razmatranje Izvještaja o radu Granične policije BiH za 2020. godinu i Programa rada

Granične policije BiH za 2021. godinu, broj: 17-08-04-28-817-1/21 od 23. 3. 2021, a

zaprimljeni u Pisarnici Parlamentarne skupštine BiH 26. 3. 2021, broj: 05/1-50-15-26-

78-7/21, i razgovor s rukovodstvom Granične policije BiH;

3. Tekuća pitanja.

Ad. 1. Usvajanje Zapisnika 2. sjednice Nezavisnog odbora

U uvodu u ovu tačku dnevnog reda predsjednik Nezavisnog odbora istakao je da je Zapisnik 2.

sjednice Nezavisnog odbora sačinjen prema ustaljenoj metodologiji koja se primjenjuje još od

osnivanja i koja se primjenjivala u svim sazivima Nezavisnog odbora, te otvorio raspravu. Za

riječ se javio Muhamed Mujakić, član Nezavisnog odbora, koji je iskazao potrebu da u

Zapisniku 2. sjednice, u tački 2. Razmatranje Izvještaja o radu Državne agencije za istrage i

zaštitu za 2020. godinu i Programa rada Državne agencije za istrage i zaštitu za 2021. godinu,

broj: 16-03-50-482-2/21 od 25.1.2021, a zaprimljeni u Pisarnici Parlamentarne skupštine BiH

3.2.2021, broj: 05/1-50-15-26-78/21, i razgovor s rukovodstvom Državne agencije za istrage i

zaštitu - budu preciznije obrađene teme razgovora. Predsjednik Nezavisnog odbora je posebno

istakao potrebu da svi članovi Nezavisnog odbora, prije diskusije naglase potrebu da izlaganje

bude evidentirano u zapisniku, te je nakon rasprave o ovoj tački dnevnog reda predložio da se

usvajanje Zapisnika 2. sjednice prolongira za sljedeću sjednicu.

Ovaj prijedlog jednoglasno je usvojen.

Ad. 2. 1. Razmatranje Izvještaja o radu Granične policije BiH za 2020. godinu i

Programa rada Granične policije BiH za 2021. godinu, broj: 17-08-04-28-817-1/21 od

23.3.2021, a zaprimljeni u Pisarnici Parlamentarne skupštine BiH 26. 3. 2021, broj: 05/1-

50-15-26-78-7/21, i razgovor s rukovodstvom Granične policije BiH

U uvodu u ovu tačku dnevnog reda predsjednik Nezavisnog odbora Enes Obralija istakao je da

su na sjednicu Nezavisnog odbora pozvani i prisustvuju joj Zoran Galić, direktor Granične

policije BiH, i Fahrudin Halač, zamjenik direktora Granične policije BiH, a kako bi s članovima

Nezavisnog odbora razgovarali o Izvještaju o radu Granične policije BiH za 2020. godinu i



Programa rada Granične policije BiH za 2021. godinu. Predsjednik Nezavisnog odbora Enes

Obralija također je istakao da je predmetni materijal dostavljen članovima Nezavisnog odbora

u skladu sa zaključkom sa 78. sjednice Nezavisnog odbora, iz prethodnog saziva, kojim se od

Direkcije za koordinaciju policijskih tijela BiH, Državne agencije za istrage i zaštitu i Granične

policije BiH tražilo dostavljanje Izvještaja o radu za 2020. godinu i Programa rada za 2021.

godinu, nakon čega je otvorio raspravu.

U raspravi o ovoj tački dnevnog reda i razgovoru s direktorom i zamjenikom direktora Granične

policije BiH učestvovala je većina prisutnih članova Nezavisnog odbora.

Razgovarali su o trenutnom stanju u Graničnoj policiji BiH, rezultatima koje su ostvarili u

prethodnom periodu kao i problemima s kojima se susreću u radu, migrantskoj krizi,

kadrovskoj i nacionalnoj popunjenosti u ovoj policijskoj agenciji, nedostatku velikog broja

policijskih službenika, izmjenama Zakona o policijskim službenicima s naglaskom na eksterni

premještaj policijskih službenika, materijalno-tehničkim sredstvima kojima raspolažu, saradnji

s drugim policijskim agencijama u BiH, kao i s Tužilaštvom BiH te saradnji između direktora

i zamjenika direktora.

Za riječ se javio član Nezavisnog odbora Muhamed Mujakić, te je pitao da li je bilo razmišljanja

kroz dugoročne planove i investiranja u Graničnoj policiji o opremanju helikopterske jedinice

na što je direktor dogovorio da je formiranjem Granične policije BiH bila u planu nabavka pet

helikoptera, ali da do realizacije nikad nije došlo. Mišljenja su da bi svaka profesionalna

granična policija morala imati helikopter  za zaštitu svoje granice, ali da bi se u ovom trenutku

zadovoljili i žirokopterima i bespilotnim letjelicama za čija sredstava su aplicirali putem

projekcija Evropske unije. U nastavku razgovora član Nezavisnog odbora Muhamed Mujakić

zamolio je rukovodstvo Granične policije BiH za informaciju vezanu za slučaj narušavanja

suvereniteta granice BiH između Slavonskog Broda u Republici Hrvatskoj i Bosanskog Broda

u Bosni i Hercegovinu po pitanju izgradnje gasovoda. Direktor Granične policije BiH istakao

je da nije bio upoznat s tim događajem, da je u cijeli slučaj uključena Jedinica za profesionalne

standarde i unutrašnju kontrolu Granične policije BiH koja provodi istragu te da će se tek po

njenom okončanju moći dati konkretna informacija.

Na upit drugog zamjenika predsjednika Nezavisnog odbora Uroša Pene da li je Granična

policija u dosadašnjem radu postupala po naredbama kantonalnih tužilaštava, sudova, okružnih

tužilaštava, sudova i slično direktor je odgovorio da jeste.



Nakon rasprave, članovi Nezavisnog odbora jednoglasno su primili k znanju Izvještaj o radu

Granične policije BiH za 2020. godinu i Program rada Granične policije BiH za 2021. godinu.

Ad. 3. Tekuća pitanja

U okviru ove tačke dnevnog reda predsjednik Nezavisnog odbora Enes Obralija istakao je da

su u skladu s dogovorom s prošle sjednice pokrenute aktivnosti u vezi sa izradom službenih

legitimacija za članove Nezavisnog odbora. S obzirom na to da u Poslovniku Nezavisnog

odbora nije precizaran izgled i sadržaj službenih legitimacija, predsjednik Nezavisnog odbora

izradio je Prijedlog odluke o izgledu i sadržaju službenih legitimacija za članove Nezavisnog

odbora. Nakon rasprave u kojoj  je učestvovala većina članova Nezavisnog odbora,

jednoglasno je usvojena Odluka o izgledu i sadržaju službene legitimacije članova Nezavisnog

odbora koja će biti dostavljena Zajedničkoj službi Parlamentarne skupštine BiH na daljnje

postupanje.

Također, u okviru ove tačke dnevnog reda predsjednik Nezavisnog odbora Enes Obralija je

informirao prisutne članove o postupanju Sektora za finansije Parlamentarne skupštine BiH po

dopisu Fonda PIO Republike Srpske, broj: 05/1-50-17-705/21 od 26. 3. 2021.

Dalje, predsjednik Nezavisnog odbora Enes Obralija informirao je prisutne članove o zahtjevu

Federalnog ministarstva unutrašnjih poslova, Federalna uprava policije, broj: 05/1-50-17-

972/21 od 6.5.2021. i postupanju po tom zahtjevu. U tom smislu naglasio je da je odgovorio

na dopis, te da je njegovo postupanje zasnovano na odredbama Zakona o nezavisim i

nadzornim tijelima policijske strukture Bosne i Hercegovine i Poslovnika o radu Nezavisnog

odbora, odnosno ovlaštenjima i odgovornostima predsjednika Nezavisnog odbora, a da članove

o navedenom samo informira. Za riječ se javio prvi zamjenik predsjednika Nezavisnog odbora

Miše Ćavar koji je izrazio neslaganje s ovim stavom navodeći da predsjednik ima ovlaštenja

da komunicira s drugim organima, institucijama ili pojedincima, u vezi s obavljanjem poslova

iz nadležnosti Nezavisnog odbora. Ukazao je na to da Nezavisni odbor radi u sjednicama te da

su ovo pitanje trebali razmatrati svi članovi Nezavisnog odbora na sjednici, nakon čega bi se

donosila odluka. Za riječ se javio član Nezavisnog odbora Darko Kremenović koji je predložio

da Nezavisni odbor donese zaključak kojim bi se svi materijali pristigli na Nezavisni odbor

dostavljali svim članovima Nezavisnog odbora u elektronskoj formi, a što je predsjednik odbio

staviti na glasanje obrazlažući da se tako i radi i da se svi članovi Nezavisnog odbora  upoznaju



sa svim materijalima, ali da se ne može glasati o propisanim ovlaštenjima i obavezama koje

ima, koja su jasno uređena Poslovnikom Nezavisnog odbora. Predloženim načinom rada bi se

uskraćivala postojeća prava i obaveze koja ima, a posebno je naglasio da je istim normativnim

aktom uređeno da je on odgovoran za zakonitost rada Nezavisnog odbora, te se pozvao na

normu kojom je uređeno da predsjednik može komunicirati s drugim organima bez prethodne

saglasnosti članova Nezavisnog odbora, a što je ovlaštenje propisano u Poslovniku o radu

Nezavisnog odbora. Također je naveo da je jasno opredijeljen za zakonit i transparentan rad i

da su, kao i da će u budućem radu, svi članovi Nezavisnog odbora biti upoznati sa svim

materijalima koji pristignu na adresu Nezavisnog odbora, ali da, shodno ovlaštenjima i

odgovornostima koje ima, nije potrebna prethodna odluka Nezavisnog odbora kako bi

komunicirao s drugim organima. Dalje je predsjednik Nezavisnog odbora Enes Obralija

podsjetio na to da su svi članovi Nezavisnog odbora i sekretar dužni čuvati sve podatke, a

posebno podatke koji su povjerljive prirode, za vrijeme trajanja i po prestanku članstva u

Nezavisnom odboru i da su odgovorni u slučaju odavanja podataka u skladu sa Zakonom o

zaštiti ličnih podataka, Zakonom o zaštiti tajnih podataka i drugim propisima.

U okviru iste tačke dnevnog reda, a u skladu s dosadašnjom praksom Nezavisnog odbora,

dogovoreni su timovi za posjete Direkciji za koordinaciju policijskih tijela BiH, Državnoj

agenciji za istrage i zaštitu i Graničnoj policiji BiH kako slijedi:

Direkciji za koordinaciju policijskih tijela BiH:

1. Miše Ćavar, prvi zamjenik predsjednika Nezavisnog odbora

2. Enes Bezdrob, član Nezavisnog odbora

3. Darko Kremenović, član Nezavisnog odbora

Državnoj agenciji za istrage i zaštitu:

1. Enes Obralija, predsjednik Nezavisnog odbora

2. Mate Miletić, član Nezavisnog odbora

3. Milan Stanić, član Nezavisnog odbora +

4. Muhamed Mujakić, član Nezavisnog odbora

Graničnoj policiji BiH:

1. Uroš Pena, drugi zamjenik predsjednika Nezavisnog odbora

2. Nikola Džambas, član Nezavisnog odbora

3. Muhamed Mujakić, član Nezavisnog odbora

Također, dogovoreno je da se na dan održavanja naredne sjednice Nezavisnog odbora obavi

posjeta Direkciji za koordinaciju policijskih tijela BiH.



Predsjednik Nezavisnog odbora Enes Obralija zaključio je sjednicu u 20.40 sati.

SEKRETARKA PREDSJEDNIK

NEZAVISNOG ODBORA NEZAVISNOG ODBORA

Ivana Lovrić Enes Obralija


